
zelatan 

Gomito-larria 
Euskal politikak edonor narda-

tzeko moduko maila erakutsi du 
behin eta berriz. Bide honetatik 
despolitizazioa eta passotismoa 
oraingo gorago joango dira. 

«Perla» bakar batzu gogoraziko 
ditugu. 

Gasteizko Parlamentuak Autode-
terminazio-Eskubidea aldarrikatu 
ondoren, prozesua bideratzen hasi 
beharrean, zernahi dute buruan al-
darrikapen hori bultzatu omen 
zuten alderdiek, herri-eskubide hori 
gauzatzen hastea ezik. 

Donostian ageri da hau nabar-
menik; espainiar bandera buru-be-
larri gurtu ondoren, erasoak ez 
datoz Autodeterminazioa ukatzen 
duten indar españolisten kontra, 
Autodeterminazioa defenditzen 
duen Herri Batasunaren kontra 
baizik... 

Jakina: Labaien-ek berak publi-
koki gogorazi zuenez, Albistur 
«Montejurra-ko mutila» da; eta 
barne-muinetatik españolismoa, er-
dalzalekeria porrokatua, eta aber-
tzaleekiko herra darizkio. Harriga-
rria ez baita karka rojigualda ba-
tengan. Harrigarriagoa da, ordea, 
Iparraldeko Xarriton, Loustau, eta 
gainerako alderdikideek, horrela-
korik irestea... Hemengo EA-koak 
zertaz diren, jakina, garbi gelditu 
da, zoritxarrez, behin eta berriz; 
eta isiltzea onena. 

Baina, beste alor batera igaroz, 
zertan dago UPVa? Orain errekto-
retzarako hauteskundeak heldu 
dira. Hots, azpikaldetik jakin 
denez, berriro ere euskaraz eta 
euskal kultura osoaz barre egiten 
duten hautagaiak datoz. Zergatik 
ez? Pero, ¿qué pasa, tío? Unibertsi-
tatea euskaldundu, abertzaletu? 
Tira, tira, mutilak! Euskararen 
Errektoreordeak aste hauetan Ka-
tedra euskaldunei bidea hetsi on-
doren (Zorroagak eskatutako bat 
ukatuz, bai), harrituko al gara? 

Gomito-larririk ez, ala? Sendi-
tzen ez duenak badakike zergatik. 
Eta irakurleak ere bai. 

